
2020KO URRIAREN 19KO
TOKIKO GOBERNU BATZARRA

Lazkaoko Udaletxean, bi mila eta hogeiko urriaren hemeretzian, arratsaldeko bos-
tetan, Lazkaoko Udalaren Tokiko Gobernu Batzarra bildu da, aurrez honetarako deialdia
egin delarik, Kepa Zubiarrain Erauskin Alkatearen lehendakaritzapean. Bertaratutako zine-
gotziak honako hauek dira: Amagoia Naldaiz Mingo, Aitor Altuna Oiarbide, Joxemai Orma-
zabal Sukia eta Maialen Amundarain Irizar.

Idazkari lanetan Inaki Eskisabel Zurututzak dihardu.
I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkeztu da
2020ko urriaren 5ean egindako bilkurako akta, idatzita dagoen moduan onartu delarik.

II.- FAKTURAK.-

Ondoren Udaletxera azkenaldi honetan etorri diren fakturak aztertu dira. Aztertu
ondoren 2020ko ekitaldiko aurrekontuari dagokion 76 zbk.dun fakturen zerrenda, bere es-
pedientean dagoena, HAMABOST MILA BEDERATZIEHUN ETA HIRUROGEITA BOST EURO
HIRUROGEITA HAMAZAZPI ZENTIMO (15.965,77 €)takoa onartzea erabaki da.

III.- 21.1 UNITATEKO —-KANPANDEGI-, BIRPARTZELAZIO PROIEKTUAREN ALDAKETA,
HASIERAKO ONARPENA.-

21.1 Unitateko —Kanpandegi-Meandro— gunearen birpartzelazio proiektua 2012ko
irailaren 14ko alkatetzaren ebazpen bidez onartu zen behin betikoz.

Esan behar da baita ere, birpartzelazio proiektua onartu zen garaia krisi garaia iza-
nik, orain, urte batzuk geroago, hasi dela gunearen garapena, urbanizazio obrak egiten
hasita.

21.1 unitatea industrigunea izanik, barnean bizitoki diren bi etxe hartzen ditu, Zu-
bigoena Berri etxea eta Belen Etxe etxea, eta bi etxe horiek birpartzelazio proiektuan bar-
neratuta daude.

Hala ere, bi etxe horiek industrigunearekin eta honen jarduerarekin zerikusiri gutxi
dutela eta, bi etxe hauek urbanizazio zametatik kanpo uztea planteatzen du orain, bere
hasierako onarpenerako Tokiko Gobernu Batzar honetara aurkeztu den birpartzelazio
proiektuaren aldaketa honek.

Birpartzelazio proiektuaren aldaketa hau, Jon Orue-Etxebarria Iturri abokatuak ida-
tzi du eta 2020ko abuztuko data daraman dokumentuan jasotzen da.

Birpartzelazio proiektuaren aldaketa hau hirigintzako batzordean informatua izan
da.



Hau guztia honela izanik, eta gaia aztertu ondoren, Tokiko Gobernu Batzarrak, aho
batez, honako akordioak hartu ditu:

1.- 21.1 Unitatcko —Kanpandegi-Meandro— gunearen birpartzelazio proiektuaren aldaketa,
bere espedientean dagoen dokumentuan jasotzen dena, hasierako izaeraz onartzea.

2.- Dokumentua jendaurrean jartzea 20 eguneko denboraldian, iragarkia Gipuzkoako Al-
dizkari Ofizialean eta El Diario Vasco eta Berria egunkarietan argitaratuz, eta jabe eta
eskubideen titularrak direnei jakinarazpen perlsonalizatua eginez.

IV.- GIZARTE ZERBITZUETAKO LAGUNTZAK.-
Gizarte Zerbitzuetako Batzordeak aurkeztutako proposamenak aztertu ondoren,
Gobernu Batzordeak honako erabaki hauek hartu ditu:

Etxeko Laguntza Zerbitzua.-

- 14-11-05 zbk.dun esped.: 2020ko uztailaren 30etik baja, onuradunak hala eskatuta.

- 20-11-08 zbk.dun esped.: zerbitzuan alta ematea 2020ko urriaren 1letik, astelehenetik
ostiralera egunero bi ordu eta erdi. Laguntza pertsonala eta etxerako laguntza eman-
go zaie. Onuradunen ekarpena zerbitzu kostuaren %24koa izango da.

- 18-11-09 zbk.dun esped.: 2020ko urriaren 2an zerbitzuan baja heriotzagatik.

- 20-11-09 zbk.dun esped.: zerbitzuan alta 2020ko urriaren 15elik, astean 3 ordu etxe-
ko garbiketarako. Onuradunaren ekarpena zerbitzu kostuaren %?2 izango da.

Gizarte Larrialdietarako laguntzak.-

- 700 zbk.dun esped.: etxebizitzaren mantentze gastuetarako laguntzatik baja ematea
uztailetik, diru sarreretan aldaketak egon direlako.

- 18-01-010 zbk.dun esped.: etxebizitzaren mantentze gastuetarako eta alokairu gastu-
etarako laguntzetatik baja ematea abuztutik, diru sarrerak bermatzeko errenta jaso-
tzeko eskubidea izateagatik.

- 20-01-006 zbk.dun esped.: etxebizitzaren mantentze gastuetarako 92,50€ko dirula-
guntza ematea urritik abendura. Ematen zaiona eskatutakoaren %100 da.

V.- KULTURAKO DIRULAGUNTZAK .-
' Kultura batzordetik aurkeztutako proposamenaren aurrean, Tokiko Gobernu Batza-
rrak erabaki hau hartu du:

N GOIEKT S.A.ri.-
Ipar Ameriketako eta euskaldun gazteen euskal kulturarekiko loturak sortzeko eki-
menaren inguruan, Ateak Ireki proiektuari 1.282,07 €ko dirulaguntza ematea.

VI.- GALDERA ETA ERREGUAK.-
Ormazabal zinegotziak (EH Bildu) Infantadu Jauregiaren gaia nola dagoen galdetu
du eta alkateak galdetutakoari erantzun egin dio.

VII.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jo du,
arratsaldeko seiak hogeita bost gutxi direne
ziurtatzen dudalarik.

nik, Idazkariak, guztiaren akta jaso eta




